
 Na osnovu člana  120. Poslovnika Skupštine Kantona Sarajevo ("Službene novine 
Kantona Sarajevo"-Drugi novi prečišćeni tekst, broj 41/12, 15/13, 47/13, 47/15 i 48/16), 
Skupština Kantona Sarajevo na sjednici održanoj dana 22.10.2019. godine, na prijedlog 
Komisije za obrazovanje i nauku, donijela je slijedeće: 

                                                   
Z A K LJ U Č K E 

 
- Reforma obrazovnoga sistema u Kantonu Sarajevo je generacijski projekat i kao takva 
treba da predstavlja najveći prioritet u budućem radu Skupštine Kantona Sarajevo u 
narednim desetljećima. 
 

1. Osnovna misija reforme obrazovnog sistema u Kantonu Sarajevo jeste prihvatanje 
obrazovanja kao životnog stila. 

2. Predlaže se Vladi Kantona Sarajevo da oformi posebno ekspertsko tijelo koje će u 
koordinaciji sa Ministarstvom obrazovanja, nauke i mladih u naredne tri godine rukovoditi 
reformskim procesima u obrazovnom sistemu u Kantonu Sarajevo. 

3. Ekspertsko tijelo će imati obavezu kvartalnoga informiranja Skupštine o poduzetim 
aktivnostima iz oblasti reformskih procesa u obrazovnom sistemu. 

4. Skupština Kantona Sarajevo i Vlada Kantona Sarajevo će u naredna 4 mjeseca 
optimizirati i usvojiti Strategiju razvoja obrazovanja i nauke Kantona Sarajevo, usklađenu 
sa postojećim strategijama na državnom nivou i zvaničnim europskim standardima. 

5. Skupština Kantona Sarajevo i Vlada Kantona Sarajevo će u narednih 6 mjeseci usvojiti 
izmjene svih postojećih i generiranje nedostajućih zakona u cilju stvaranja stabilnog 
pravnog okvira za proces reforme obrazovnog sistema u Kantonu Sarajevo. 

6. Skupština Kantona Sarajevo i Vlada Kantona Sarajevo će u narednih 12 mjeseci ustanoviti 
i pokrenuti procese uspostavljanja modela licenciranja prosvjetnih radnika kao mjere za 
obezbjeđivanje i kreiranje kvalitetnog nastavno odgojnog kadra u svim predškolskim 
institucijama, kao i u osnovnim i srednjim školama. 

7. Obaveza Skupštine Kantona Sarajevo i Vlade Kantona Sarajevo je stvaranje uvjeta u 
kojima će u potpunosti biti poštivana autonomije akademske zajednice. 

8. Skupština Kantona Sarajevo i Vlada Kantona Sarajevo će u roku od 12 mjeseci 
obezbijediti potpuno uspostavljanje Instituta za razvoj preduniverzitetskog obrazovanja. 

9. Skupština Kantona Sarajevo i Vlada Kantona Sarajevo će u roku od 12 mjeseci uspostaviti 
Fondaciju za razvoj naučno istraživačke djelatnosti u Kantonu Sarajevo. 

10. Skupština Kantona Sarajevo će najkasnije u roku od tri mjeseca održati ranije zakazanu 
tematsku sjednicu o procesu inkluzije, sa posebnim osvrtom na proces inkluzivnog 
obrazovanja. 

11. Predlaže se Vladi Kantona Sarajevo da u Budžetu otvori novu stavku pod nazivom 
"Reforma obrazovnog sistema", te da već u Budžetu za 2020 godinu izdvoji odgovarajuća 
sredstva za ovu namjenu. 

